                                    IZBORI 2016.
      Program  informisanja na RTV Zenica u periodu

        kampanje za  Izbore 2016.
JP RTV Zenica će u toku predizborne kampanje , u skladu za Izbornim zakonom, Pravilima o medijskom predstavljanju političkih subjekata u izbornom periodu i svojom uređivačkom politikom , svim političkim subjektima koji se kandidiraju za izbore  na području koje  pokrivamo signalom Radija  odnosno Televizije   obezbjediti   fer  i pravičan   pristup   programima Radija i Televizije.
Plaćeni politički marketing
U skladu sa Izbornim  zakonom  BIH i Pravilnikom o medijskom predstavljanju RTV Zenica će u periodu preizborne  kampanje (30 dana do izbora) omogućiti političkim subjektima da naruče i plate spotove,obavještenja, priloge,emisije i sve druge vidove plaćenog političkog   marketinga koji  im stoji na raspolaganju.

Napomena : Pogledati  „Cjenovnik plaćenog  političkog oglašavanja  „

Neposredno obraćanje 
U periodu od 30 dana prije izbora ( od 02.09.do 30.09.2016. ) RTV Zenica će obezbjediti besplatno vrijeme za direktan nastup u programima Radija i Televizije .Svaki politički subjekt ima pravo na jedno (1) ovakvo obraćanje , a dužina ovakvog obraćanja ne smije preći  3 minuta.Direktna obraćanja biti će prethodno snimljena  i emitovana   kao  poseban  segment  u okviru Izbornog  programa  .

Termin emitovanja   „Neposrednih obraćanja“  je  21 sat na TV Zenica i 11 sati na Radio-Zenici.
Reprize su: na TV Zenica – narednog dana u 14,00 sati, a na Radio-Zenici istog dana u 20,00 sati

Raspored emitovanja određen je žrijebom Centralne izborne komisije.

Debate
U vrijeme predizborne kampanje RTV Zenica će u svojim programima emitovati debatne emisije koje će biti realizovane u tri ciklusa.

U prvom ciklusu od 10  30-minutnih  emisija biće predstavljeni kandidati za načelnika Grada Zenica.Biće emitovane od 05. do 16. 09. 2016. od 20,00 sati, po jedan emisija dnevno.Repriza je narednog dana od 15,05 do 15,35 , a na Radio-Zenici biće emitovan snimak narednog dana od 12,00 do 12,30 sati i repriziran u 20,00 sati.
U drugom ciklusu od 7 emisija učestvovaće svi politički subjekti koji su se kandidovali za  Gradsko vijeće Zenica . Emisije će trajati po 60 minuta .Bit će  emitovane premijerno(uživo) na TV Zenica u večernjem  terminu od  20 sati  te   jedan  puta  u reprizi u poslijepodnevnom  terminu narednog dana ( od 15,05 do 16,05 ), a na Radio-Zenici biće emitovan snimak narednog dana od 12,00 do 13,00 sati i repriziran u 20,00 sati.Ove emisije planirane su od 19.9. do 27.9. 2016.
U trećem ciklusu, 28. i 29. 9. biće organizovane dvije  debatne emisije od  po 90 minuta  sa kandidatima za načelnika Zenice.
Redovno informiranje u vrijeme predizborne kampanje
Neposredno nakon informativnih emisija «Novosti» Radio Zenice i «Zenica danas»TV Zenica, od početka predizborne kampanje u posebnim rubrikama «Izborna hronika» bit će emitovani izvještaji o predizbornim aktivnostima političkih subjekata.

S  obzirom na objektivne okolnosti RTV Zenica će pratiti predizborne događaje isključivo  na području grada Zenice.Dužina izvještaja sa press konferencije bit će do 90 sekundi bez tonskih i video inserata ,sva saopćenja bit će skraćivana na dužinu do 90 sekundi.Novinarski izvještaji sa tribina  i drugih sličnih skupova imat će dužinu do 90 sekundi uz tonske inserte , a sa centralnih predizbornih skupova do 2 minute  uz tonske inserte.
 RTV Zenica neće pratiti predizborne skupove u mjesnim zajednicama , interne sastanke  političkih subjekata (mjesni ,gradski,kantonalni odbori,sjednice skupštine stranaka i sl.) i druge slične skupove.
Predizborne aktivnosti kao što su različite posjete domovima,bolnicama i sl., dijeljenje propagandnog materijala  i kontakti na ulicama ,koncerti u organizaciji političkih subjekata(ako se ne radi o predizbornom skupu) i druge slične aktivnosti ,neće biti medijski praćene.

Napominjemo da ,ukoliko imaju interesa politički subjekti  mogu naručiti i platiti objavu tih sadržaja u okviru plaćenog političkog marketinga. 
